
Annotatsiya. Ushbu maqola eshitishida nuqsoni bo‘lgan bolalarni ijtimoiylashuviga 

tayyorlash jarayonida ta’lim va tarbiyaning ahamiyati haqida so‘z yuritilgan.  

Kalit so‘zlar; Defektolig, Surdopedagog, Logoped, Maxsus pedagogika, 

kompensatsiya, empatiya zaif eshituvchi bolalar. 

 

Mamlaktimizda har bir sohada tizimli ishlar amalga oshirilmoqda. Bu borada aynan 

eshitishida nuqsoni bo‘lgan bolalar uchun ham bir qator imkoniyatlar yaratilmoqda. 

Jumladan O‘zbekiston Respublikasi Vazirlar Mahkamasining 2021-yil 12-oktabrdagi 638-

son “Alohida ta’lim ehtiyojlari bo‘lgan bolalarga ta’lim berishga oid normativ -huquqiy 

hujjatlarni tasdiqlash to‘g‘risida”gi Qarori, 2022 yil 20 oktabrda 407 sonli “O‘zbek imo-

ishora tili va brayl alifbosini rivojlantirish bo‘yicha qo‘shimcha chora -tadbirlari to‘g‘risida 

mamlakatimizda alohida ehtiyojga ega bo‘lgan bolalar ta’lim tarbiyasiga juda ko‘p e’tibor 

berilmoqda. O‘zbekiston Respublikasining 2020-yil 23-sentabrdagi O‘RQ-637-son “Ta’lim 

to‘g‘risida”gi Qonuni, O‘zbekiston Respublikasi Prezidentining 2020-yil 13-oktabrdagi PQ-

4860-son “Alohida ta’lim ehtiyojlari bo‘lgan bolalarga ta’lim-tarbiya berish tizimini yanada 

takomillashtirish chora-tadbirlari to‘g‘risida”gi Qarori, eshitishida nuqsoni bo‘lgan 

bolalarning huquqlarini har tomonlama himoyalash va ularning bilimini rivojlantiruvchi 

asosiy omil hisoblanadigan ta’lim olish huquqini sifatli ta’minlash eng muhim majburiyatga 

aylanishi belgilab berilgan. Shu borada ijtimoiy himoyaga muhtoj o‘quvchilar uchun sifatli 

ta’lim berish bo‘yicha amaliy ishlar tizimli ravishda yo‘lga qo‘yilgan.8 Eshitishida nuqsoni 

bo‘lgan bolalar kelajakda o‘z-o‘ziga hizmat qila olishi ko‘zda tutilgan holatda barcha 

bolalalarga alohida ta’lim va tarbiya beriladi. Bu yondashuvda asosan ota -ona va 

pedagoglarni hizmati asosiy o‘rinlarda turadi. Bolalarning ta’lim olishida asosan turli xil 

metodikalardan foydalangan holatda bolalarning qisman nutqi chiqishiga yordam bera 

 
8 Dehqanova Muborakxon G'iyeziddin qizi. ESHITISHIDA NUQSONI BO‘LGAN BOLALAR BILAN OLIB 

BORILADIGAN KORREKSION ISHLARNI INTERFAOL RESURSLARDAN FOYDALANGAN HOLDA 

TASHKIL ETISH. Central Asian Journal of Education and Innovationhttps://doi.org/10.5281/zenodo.12 154914  

oladigan nutq mashqlarini o‘tgazish kerak bo‘ladi. Bunda asosan pedagog emas balki ota -

ona va yaqinlarning ham hizmatlari katta ahamyatga ega hisoblanadi. Bu nuqsonli bolalar 

asosan surdo tarjimonlikni puhta o‘zlashtirishi kerak bo‘ladi. 

Nutq — murakkab ruhiy faoliyatdir. U ruhiy jarayonlarning  tarkib topishiga va bolaning 

umuman barkamol bo‘lib o‘sishiga katta ta’sir ko‘rsatadi. Nutq eshituv organlari vositasi 

bilan idrok etishga asoslangan bo‘lib, atrofdagilarga taqlid etish yo‘li bilan rivojlanib boradi. 

Og‘zaki nutqning shakllanishida eshituv analizatorlari, nutqni harakatga keltiruvchi 

analizator ishtirok etadi. Nutqni harakatga keltiruvchi analizator  eshituv analizatori bilan 

mahkam bog‘langan holda ishlaydi, eshituv analizatorining rivo jlanish darajasi esa ko‘p 

jihatdan talaffuzga bog‘liq. Bola nutqining o‘sib borishi tovushlar talaffuzi, fiziologik va 

fonematik eshitishining kamol topib borishi darajasi bilangina xarakterlanib qolmay, balki 

eng muhimi-o‘z nutqi va atrofdagilar nutqidagi so‘zlarning tuzilishini, tovush tarkibini 

farqlay olish qobiliyati bilan ham xarakterlanadi. 

-Eshitishida nuqsoni bo‘lgan o‘quvchilarda ta’limga bo‘lgan qiziqishini uyg‘otish, 

ularning ruvojlanishi va mustaqil bilim olishiga bo‘lgan ehtiyojlarini qondiris h uchun shart 

sharoitlar yaratish. 

-Eshitishida nuqsoni bo‘lgan shaxslarning dunyoqarashini shakillantirish va kengaytirish.  

-Kar va zaif eshituvchi bolalar tafakkurining rivojlanishini ularning imkoniyatlarini 

hisobga olgan holatga ta’minlash, ijodiy qobilyatlarini rivojlantirish. 

-O‘quv faoliyati ko‘nikma va malakalarni shakillantirish, og‘zaki va yozma nutqni 

rivojlantirish, maqsadga yo‘naltirgan ta’lim sharoitida kongnitiv jarayonlarni faollashtirish.  

-Kasbiy faoliyatga tayyorlash, zamonaviy ijtimoiy-iqdisodiy sharoitlarda mehnat faoliyati 

uchun lozim bo‘lgan tasavvur, ko‘nikma va malakalarni rivojlantirish. 

Eshitish nuqsoning turli, xarakteri va tuzilishini aniqlash,qo‘shimcha nuqsonlarni 

belgilash, nutqiy rivojlanish darajasi, eshitish qobilyatini yo ‘qotish  vaqti va darajasiga ko‘ra 

eshitish nuqsoniga ega bolani differensialash, eshitish nuqsoniga ega bolaning har biri uchun 

o‘qitishning optimal shaklini aniqlash, surdo pedagogik yordamning individuallashuvi 

uchun sharoit yaratib beradi9. Bu bolalar ta’lim jarayonida asosan ijtimoiy hayotga 

tayyorlash o‘qitish dasturini oshirish hayoti davomida boshqa bir insonga muhtoj 

bo‘lmasligi uchun ko‘plab bilimlar beriladi. Ta‘lim berish uchun bolalar eshitish darajasini 

bilish kerak bo‘ladi. Bunda asosan tibbiyot hodimlari bilan hamkorlikda ish yuritish lozim. 

Bu hamkorlida nuqsonli bolalarga yordam berish osonlashadi. 

 
9 M.U. XAMIDOVA MAXSUS PEDAGOGIKA O‘quv qo‘1lanmа Toshkent - “NIF 

MSH” - 2020. 31-32-b. 
 

https://phoenixpublication.net/


YANGI O‘ZBEKISTON, YANGI TADQIQOTLAR JURNALI 

Volume 3 Issue 6                                                                            November   2025 
https://phoenixpublication.net/                                            Online ISSN: 3030-3494 

____________________________________________________________________ 
 

 315  

  
 

 

Xulosa qilib aytganimizda eshitishida nuqsoni bo‘lgan bolalarni rivojlanishida ta’lim 

tarbiyaning ahamiyati yuqori hisoblanadi. Bu jarayonda har bir pedagog o‘z vazifasini 

yahshi izchillik bilan amalga oshirsa bu bolalarning ijtimoiy moslashuv jarayoni bevosita 

ta’minlab beradi. 

